L=ITTRA TA”
SAN GAKBU (3)

Fr Charles Buttigieg

“Hemm xi hadd marid fostkom? Halli dan isejjah lill-presbiteri tal-Knisja; u
halli dawn jitolbu ghalih u jidilkuh biz-Zejt f’isem il-Mulej: it-talba tal-fidi
ssalva lill-marid, u I-Mulej iqajmu; u jekk ikun ghamel xi dnubiet jinhafrulu”
(Gakbu 5:14-15)

Teologija Biblika: Il-Foqra,
il-Maghzulin ta’ Alla

Skont M. Dibelius (studjuz
ta’ San Gakbu), l-ittra ta’

San Gakbu hija dwar il-
pjeta’ tal-faqar. L-ittra ta’
San Gakbu kontinwament
tirreferi ghaz-zewg klassi
ekonomici: il-ghonja (‘ho
plousios’) ul-foqra (‘ho
ptochos’) kif naraw {’1:9-

11; 2:2-6; u 5:1-3: “Ejjew
issa, intom 1-ghonja, ibku

u ixhru fuq l-ghawg li gej
fugkom! Gidkom thassar,
hwejjigkom kilithomlkom
il-kamla. Id-deheb u I-fidda
taghkom rabbew is-sadid, u
s-sadid taghkom ghad jixhed
kontra taghkom u jiklilkom
gisimkom bhan-nar. Hzintu
1-gid fl-ahhar jiem!”. Din
id-dikotomija so¢jali kienet
tezisti ukoll fost l-insara
tal-bidu. Din il-problema
mhux biss tidher hawnhekk,
imma narawha f’Galatin 2:9-
10; 2 Korintin 8:9; Rumani
15:22-29; Atti 2:44-45;
5:1-11; u 11:29, fejn naraw
il-komunita’ ta® Gerusalemm
bhala wahda fqira u li kellha
bzonn I-ghajnuna. Alla
jaghzel (“Theos ekzelezato’)
lill-foqra biex ikunu

sinjuri fil-fidi (‘plousious

en pistei, ara ukoll Efesin
2:4) u werrieta tas-saltna
(‘kleronomous tes basileias’),
bhala I-premju eskatologiku
(ara Isaija 60:21 u Mattew
25:34: “Imbaghad is-Sultan
jghid lil dawk ta’ fuq il-lemin
tieghu, ‘Ejjew, imberkin
minn Missieri, hudu bwirt
taghkom is-Saltna li thejjiet

ghalikom sa mill-holgien
tad-dinja”). Naraw li xi uhud
mill-ghonja nsara kienu
jwettqu diskriminazzjonijiet
mal-foqra (2:1-4; 3:13-16;
4:13-16; u 5:4-6) u ghalhekk
is-sofferenza tal-foqra.
II-foqra kienu ghalhekk
isibu I-faragg taghhom
fil-Mulej: “Ara, il-hlas tal-
haddiema li hasdu l-ghelieqi
taghkom - hlas li intom
zammejtuhulhom bil-qerq -
qieghed jghajjat kontra
taghkom, u I-biki ta’ dawk

li hasdu wasal f’widnejn il-
Mulej tal-ezercti” (5:4).

Fl-ebrajk insibu diversi kliem
li jfissru I-kelma ‘faqar;, fost
dawn insibu: ‘ebhyon; ‘dal;
‘rush; u ‘chelekhah’ Fil-

grieg insibu bhalma rajna
l-kelma ‘ptochoi’ ghall-foqra.
Insibu ukoll kelma griega
ohra ‘penthe’ li kienu foqra
imma li kienu jgawdu xi
drittijiet waqt li 1-‘ptochof’
ma kellhom l-ebda drittijiet
billi kienu meqjusa bhala

‘xejn. Insibu ukoll fl-ebrajk
il-kelma ‘anaw’, plural
‘anawim, li gejja mill-verb
‘anah;, li jfisser ‘tghawweg
1isfel’ jew ‘titghawweg,
ghaliex dawk li huma fqar

u batuti minhabba s-sewwa
huma tassew qaddejja umli
ta’ Alla, jitbaxxew quddiem
il-kobor ta’ Alla (ara Numri
12:3). Ghalhekk 1-‘anawim’
huma dawk il-fqar li jbatu u
jitolbu bgalb umli, u huma
msejha fl-Antik Testment
bhala ‘il-foqra ta’ Jahweh”:
“il-fqir jidher bhala 1-habib
u l-qaddej ta’ Jahweh” (Salm
86:1). Il-foqra huma fuq
kollox in-nies li jobdu 1-ligi
ta’ Mose, gusti u qaddsin.
L-idea kienet mela li I-ghani
mhux inklinat li jirrikorri
ghand Alla ghax ma jongsu
xejn, waqt li 1-fqir mahqur
ihares lejn Alla. Huma dawk
li jharsu lejn Alla (‘dorshe
Elohiny).

Ta min isemmi li t-terminu
ghall-fagar ‘ani’ hu l-aktar

frekwenti fl-Antik Testment

fejn insibuh 92 darba, l-aktar
fis-salmi (41 darba). II-
kelma ‘anawim’ insibuha 21
darba u ‘anaw’ 19-il darba
fl-Antik Testment. ‘Ebjon’
insibuh 62 darba, fejn ghal
23 darba jinsab fis-salmi
(plural: ‘ebyonim; mill-verb
’bn 1i tfisser ‘tixtieq), ‘dal’
48 darba, u ‘rush’ insibuh 21
darba fl-A.T. Brabta mal-
faqar fl-ebrajk insibu ukoll
il-kelma ‘yatob’ li tfisser

‘ma ghandux sahha f’siequ’
bhalma ghandna fil-malti
bil-kelma ‘maghtub’ ; waqt
li 1-kelma ‘dal’ tindika ‘sieq
imdendla, kif ukoll il-kelma
ebrajka ‘asirin’ li tfisser
‘imjassrin. Naraw fuq kollox
il-faqar bhala konsegwenza
tal-ingustizzja li ssir minn

min hu sinjur u ghalhekk
il-Kodici tal-Alleanza
(Ezodu 20:22-23:33) jaghmel
minn kollox biex jiddefendi
u jagbez ghall-batut (ara
ukoll Salm 73; Gob 21 u
Malakija 3). Figura tal-
faqar u tal-mizerja kienet
l-armla (bl-ebrajk: ‘almanah’;
bl-akkadiku: ‘almattu’;
bis-sumeru: ‘numunkus’ li
tfisser ‘dik li ma ghandhiex
serhan’). L-armla bit-tfal

li kienet hafna fil-bzonn,
kienet tispicca tittallab.
Min-naha l-ohra l-armla
bla tfal kienet f’posizzjoni
ahjar ghaliex hu r-ragel kien
jizzewwigha biex inissel
ulied ghal huh il-mejjet,
f'dik li kienet tissejjah il-
ligi tal-levirat. Fuq kollox
kien hemm taxxi gholjin,

bhal taxxi religjuzi li kienu
jammontaw ghal 22 fil-mija
inkluz it-taxxa annwali
tat-tempju (‘shekalim’) u
t-taxxi lir-Rumani li kienu
jammontaw ghal iktar minn
40 fil-mija. Fil-hakma tas-
Selewki kien hemm it-taxxa
tal-art (tributum soli) li
kienet tammonta ghal 33 fil-
mija tal-qamh u 50 fil-mija
tal-frott migbur. Il-bdiewa
kienu jhallsu taxxa ohra
msejha ‘tributum capitis’ —
ghal kull ras (poll tax).

L-ghazla tal-poplu Lhudi gej
mill-fatt li Alla henn ghal
dan il-poplu li kien imjassar
fl-Egittu: “Ghax qatt ma
jonqos xi hadd fil-bzonn
fil-pajjiz; ghalhekk jien
nordnalek u nghidlek: Iftah
idejk sewwa lil huk, lill-fqir
u lill-miskin f’artek.” (Dewt
15:11, ara ukoll Ezodu 3:8).
Izda din it-tama tal-Mulej
fl-Egittu, tmur lura fiz-zmien
meta qabel Alla kien ghamel
bosta pattijiet mal-Patrijarki:
Abraham, Izakk u Gakobb
kif naqraw £’ Rumani 4:18:
«Meta ma kellu ebda tama,
Abraham ittama u emmen,
u hekk sar missier ta’ kotra
kbira ta’ gnus, skont ma
kien intqal lilu». L-istorja ta’
Guzeppi tal-Antik Testment,
hija ukoll ikona ta’ dan
il-faqar tal-Mulej. Guzeppi
mibjugh minn hutu, jispicca
fil-faqar tal-habs tal-Farun,
jinterpreta l-holm, isir vici-
re ta’ I-Egittu u jsir tama ghal
hutu meta dawn gew biex
jixtru l-qamh minn ghandu.
Hutu nehhewlu qabel it-



tama tal-hajja libera u issa
hu jaghtihom mill-gdid
it-tama ghall-hajja. Anke
Mose hu mudell ta’ dan il-
faqar tal-Mulej; il-bniedem
li jtemtem sar tama ghall-
poplu ta’ Israel: “Mose kien
bniedem umli, 1-aktar umli
fost il-bnedmin li hawn fuq
wicc l-art” (Numri 12:3).

Ikona ohra tal-bniedem
bgalb umli u fqir fl-ispirtu
huwa Gob, il-bniedem
sfortunat imma baqa’ jittama
f’Alla. Tama li narawha
dejjem tidwi fil-messagg

ta’ Alla lill-poplu fuq

kollox permezz tal-profeti.
Insemmu l-esperjenza ta’
Geremija ppersegwitat minn
shabu. Gona li jsir tama
ghall-belt ta’ Ninive. Il-
profeta Isaija jwassal dan il-
messagg tat-tama lill-fqajrin
tal-Mulej: “u I-imsejknin
jifirhu fil-Mulej, u I-fqajrin
fost il-bnedmin jagbzu bil-
ferh bil-Qaddis ta’ Israel”
(Isaija 29:19); u “L-Ispirtu
tal-Mulej fuqi, ghaliex hu
kkonsagrani biex inwassal
il-Bxara t-tajba lill-fqajrin.
Bghatni nhabbar il-helsien
lill-imjassrin u d-dawl mill-
¢did lill-ghomja. Inrodd
il-helsien lill-mahqurin u
nxandar sena tal-grazzja tal-
Mulej” (Isaija 61:1-2). Dan
il-kliem jghidu Gesu nnifsu
fis-sinagoga ta’ Nazaret
wara li qara din is-silta ta’
Isaija kif naqraw f’Luqa
4:18. Infatti ezattament wara
dan l-episodju Gesu heles

lil wiehed imxajtan u fejjaq
omm il-mara ta’ Pietru.

Is-salmi wkoll juruna

dan l-aspett tat-tama
tal-imsejken li trid turi

fuq kollox l-ittra ta’ San
Gakbu, fejn fost ohrajn
insibu s-Salm 10:12: “Qum,
Mulej! Erfa’ idek, O Alla! La
tinsihomx lill-imsejknin”;
is-Salm 22:27: “Jieklu
1-fqajrin u jixbghu; ifahhru
1-Mulej dawk li jfittxuh”; u
s-Salm 149:4: “Ghax il-Mulej
jitghaxxaq bil-poplu tieghu,
u jsebbah lill-fqajrin bir-
rebha”. Hawnhekk naraw

li s-salm 10 huwa manifest
tal-anawim, tal-fqar. Fdan
is-salm insibu t-termini
‘ebjonim’ il-fqar; ‘dal’
l-oppress; ‘naqi’ 1-innocenti;
u jatom’ l-orfanu.

Gest fil-hajja tieghu ghazel
il-faqar, iccekken sar
bniedem bhalna f’kollox
minbarra d-dnub. Gesu
twieled fqir, ghex fqir, hajja
pubblika fil-fagar u miet

ta’ fqir, il-mewt tas-salib.
Gest jitlob mis-segwaci
tieghu cahda mill-affarijiet
temporali biex jircievu l-vera
ghana. Frazi cara hafna li
turi lil Gesu’ jistieden sabiex
nghixu dan it-tip ta’ faqar,
hija meta Gesu stess jghid
t’Mattew 11:29: “Hudu
fugkom il-madmad tieghi

u tghallmu minni, ghaliex
jiena ta’ qalb helwa u umli, u
intom issibu I-mistrieh ghal
ruhkom” Dan il-kliem Gesu
qalu, wara li xi dixxipli ta’
Gwanni |-Battista li kien fil-
habs bdew isaqsu dwar Gesu
kif insibu f’Mattew 11:5 u
Luqa 7:18-23: “Morru aghtu

lil Gwanni l-ahbar ta’ dak li
rajtu u smajtu: kif il-ghomja
qeghdin jergghu jaraw, iz-
zopop jimxu, l-imgiddmin
ifiequ, it-torox jisimghu, il-
mejtin iqumu u kif il-Bxara
t-tajba qieghda tixxandar
lill-fqar. Hieni hu min ma
jitfixkilx minhabba fija”

II-predikazzjoni u I-mirakli
ta’ Gestt huma mela marbuta
ma’ dan l-aspett tat-tama:
«Bighu gidkom u aghtuh
karita', u fittxu ghalikom
infuskom boroz li ma
jitmermrux, tezor li ma
jigix nieqes fis-sema...»
(Luqa 12:33); «mur, biegh li
ghandek u aghtih lill-foqra»
(Luqa 18:22); “X’hin nizel
l-art mid-dghajsa ra kotra
kbira ta’ nies u thassarhom
ghax kien gishom naghag
bla ma ghandhom raghaj, u
qabad ighallimhom hafna
hwejjeg” (Mark 6:34). Id-
dixxiplu fuq kollox ghandu
jghix dan il-faqar (ara Luqa
14:33 u Numri 18:20).

Ma ninsewx imbaghad
id-diskors tal-Muntanja

li hemm ukoll riferenza
ghalih fl-ittra ta® Gakbu:
«Imberkin dawk li huma
foqra fqalbhom, ghax
ghalihom hi s-saltna tas-
smewwiet» (Mattew 5:3).
L-idea ta’ San Mattew hi li
dawn in-nies iharsu lejn
Alla ghax mhemmx il-gid i
jtellithom: “Imberkin dawk li
qalbhom helwa, ghax jiksbu
l-art” (Mattew 5:5). Min hu
fqir f'qalbu pero* ghandu

garanzija li ser ikun mal-

Mulej dejjem: “Imberkin
dawk li qalbhom safja, ghax
huma jaraw lil Alla” (Mattew
5:8). Anke l-kantiku tal-
Madonna, il-Magnificat
brabta mal-kantiku ta’ Anna,
omm Samwel tal-Antik
Testment (ara 1 Sam 2:1-

10) isemmi l-qaddejja foqra
(‘tapeinosis’) ta’ Alla.

Fl-ittra ta® Gakbu mela
hemm kundanna ¢ara
kontra I-ghana u s-sinjuri
fost I-insara u ghalhekk
dan il-kuntest so¢jali u
ekonomiku jifforma ‘is-
Sitz im Leben’ tal-ittra.
L-ghonja huma mwissija
dwar il-konsegwenzi
negattivi jekk huma ma
jurux hniena ma’ min hu
fqir u batut; waqt li I-foqra
jircievu ezortazzjonijiet ta’
tama u kuragg. L-ghonja

li jahqru (‘katadunasteuo’),
jippersegwitaw (‘elko’) u
joffendu (‘blasphemeo;
iwegghu r-reputazzjoni) lil
Alla bl-ghemejjel ingusti
taghhom fil-konfront tal-
foqra. Naraw haddiema li ma
thallsux minhabba l-frodi u
bserq (‘ho apesteremenos,
ara Gakbu 5:4, ara Levitiku
19:13; Dewt 24:14 u Malakija
3:5), haddiema li suppost
jithallsu (‘misthos’) kuljum
fl-ahhar tax-xoghol halli
jkollhom il-hobz ta’ kuljum
u dan jirrifletti l-ingustizzji
tas-sistema tal-‘clientela’

- il-bidwi, l-amministatur
u s-sinjur. Min ihaddem
ghandu jagixxi b'mod gust
lejn il-haddiema tieghu:
“Bniedem, huwa wriek
x'inhu tajjeb u x’jistenna

minnek il-Mulej: li taghmel
dak li hu gust, li thobb u
tkun hanin, u li tkun umli
fl-imgiba tieghek ma’ Alla
tieghek” (Mikeja 6:8).

F'Gakbu 1:9-11 naraw

lil Alla jgholli (‘hupsei’)
lid-dghajfa (‘ho tapeinos’)

u jbaxxi (‘tapeinosei’)
lis-sinjuri (‘ho plousios’),
bl-Ingliz ‘lowering-
exaltation’ u bil-Germaniz
‘Erniedrigung-erhohung’
Dan zgur isehh fil-gudizzju
li jista’ jkun fil-qrib kif naraw
£’5:7 “L-ahwa, stabru, sa

ma jasal il-Mulej. Ara, il-
bidwi joqghod bsabar kbir
jistenna l-frott ghaziz tal-art,
sa ma jiehu x-xita bikrija u
mwahhra”. Gakbu jhabbar
tama gdida (dik li J. Thomas
isejhilha ‘eschatologische
vortfreude, ‘anticipated
joy’) lill-fogra u kundanna
lill-ghonja. F’2:1-9 ikompli
juri l-interess tieghu lejn
il-fqir u l-batut u kundanna
mill-gdid lill-ghonja. Huwa
jitkellem dwar l-importanza
tas-solidarjeta’ fil-komunita’
u jikkundanna kull forma ta’
egoizmu. Ghal San Gabku
l-foqgra ta’ din id-dinja
(‘ptochous to kosmo, waqt li
t’San Mattew ghandna ‘hoi
ptochoi to pneumati’) huma
l-maghzula (‘ekseleksato)’
tas-Saltna ta’ Alla kif

insibu £°2:5:“Isimghu, huti
gheziez: mhux Alla kien li
ghazel lill-foqra ghad-dinja
biex jistaghnew fil-fidi u
jsiru werrieta tas-Saltna

li hu wieghed lil dawk li
jhobbuh?”; ghad-differenza
tal-aristokratici fis-so¢jeta’

Rumana tal-komunita’
Gakobina. Il-fogra
ghandhom jaghzlu lil Alla
u mhux id-dinja (‘kosmos’).
Rigward dan fil-vangelu

ta’ San Tumas, logion 56
naqraw: “Whoever has
come to know the world has
discovered a carcass, and
whoever has discovered a
carcass, of that person the
world is not worthy”.

Hawnhekk nistghu naraw
ukoll alluzjoni ghal Mattew
5:3 u Luga 6:20Db fil-
beatudnijiet, fejn Gakbu
hawnhekk hu iktar qrib ta’
Luga (‘makarioi oi ptochoi
oti auton estin e basileia

tou Theou, “Henjin intom
il-foqra, ghax taghkom hija
s-Saltna ta’ Alla” - Luqa
6:20b). Fil-fatt il-kelma
‘makarios’ insibuha tliet
darbiet f’San Gakbu brabta
mal-foqra £’1:12; 1:25 u
5:11. Hawnhekk naraw xebh
ta’ Gakbu 1:2 ma’ Mattew
5:10-12; Gakbu 1:4 ma’
Mattew 5:48; 1:5 ma’ Mattew
7:7; Gakbu 1:6 ma Mattew
21:21-22; Gakbu 1:19-20
ma Mattew 5:22; Gakbu
1:22 ma’ Mattew 7:20-27;
Gakbu 2:5 ma’ Mattew 5:3;
Gakbu 2:8 ma’ Mattew 22:39;
Gakbu 2:10 ma’ Mattew 5:19;
Gakbu 2:12 ma’ Mattew 5:7;
Gakbu 2:13 ma’ Mattew 5:7;
Gakbu 2:14 ma’ Mattew 7:21;
Gakbu 3:1 ma’ Mattew 23:8;
Gakbu 3:2-10 ma Mattew
12:36-37; Gakbu 3:12 ma’
Mattew 7:16; Gakbu 3:2-12
ma Mattew 12:36; Gakbu
3:18 ma’ Mattew 5:9; Gakbu
4:4 ma’ Mattew 6:24; Gakbu



4:10 ma’ Mattew 5:5 u 23:12;
Gakbu 4:11-12 ma Mattew
7:1; Gakbu 5:2-3 ma Mattew
6:19-20; Gakbu 5:7-8 ma’
Mattew 24:13; Gakbu 5:9
ma’ Mattew 7:1 u 24:33;
Gakbu 5:10 ma Mattew 5:12;
u Gakbu 5:12 ma’ Mattew
5:34-37 (ara hawnhekk
ix-xebh ma’ 2 Enok 49:1).
Hemm ukoll xebh ta’ Gakbu
1:1 ma’ Mattew 6:20; Gakbu

1:17 ma Mattew 7:11; Gakbu
2:13 ma’ Mattew 6:15; Gakbu
4:10 ma’ Mattew 23:12; u

Gakbu 5:1 ma’ Luqa 6:24-25.

Bhalma diga’ rajna, Alla
ukoll ghazel lil Israel fl-
A.T. kif naraw f’Dewt 4:37;
7:7 u 14:2. Alla li jaghzel
ukoll lill-fqir kif naraw
f’Dewt 16:3 u 26:7 u hekk
naraw f’San Gakbu li

-

:(12-:;". .!. = "l r

l-foqra huma l-maghzulin
ta’ Alla. FGakbu 5:1-6
ikompli jikkundanna bl-
ahrax lis-sinjuri li jibdew
jibku (‘klausate’) u jghajtu
(‘ololuzontes’), dan l-ahhar
verb jinsab hawnhekk
biss (hapax legomenon)
fil-Gdid Testment, izda
fil-ktieb ta’ Isaija jinsab
13-il darba mill-21 darba
li jinsab fis-LXX. L-ideja

[

li I-ghonja huma midinbin
u li I-ghana taghhom qed
tingered insibuha ukoll

f’1 Enok 94:8-9: “You

have not remembered the
Most High in the Days

of your riches: you have
commmitted blasphemy
and unrighteousness”; u kif
naraw ukoll £’1 Enok 97:8-
10. Gakbu 5:1-6 ghandu
xebh ma’ Mattew 6:19-21;
Luqa 12:33-34 u Apokalissi
3:17. Jikkundanna bil-

frazi ‘age nun’ fuq kollox
l-ingustizzji mal-fqir li ma
jithallatx tax-xoghol tieghu
u dan kontra dak li jghidilna
Levitiku 19:13.

Ghal Gakbu I-foqra huma
tassew werrieta (‘epengeilato’)
tas-saltna ta’ Alla: ‘ho Theos
ekseleksato tous ptochous’
II-foqra huma maghzula
minn Alla bhalma Alla
ghazel lil Abraham f’Genesi
u lil Israel (ara Dewt 4:37).
L-ittra lil Diognetu £’10:5
tghid: “To be happy does not,
indeed, consist in lording it
(‘kadadunasteuo’) over one’s
neighbours, or in longing to
have some advantage over the
weaker ones, or in being rich
and ordering one’s inferior’s
about”.

